
ЛИСТА НА КОРИСТЕНИ КРАТЕНКИ

БМ – Биро за метрологија

МЕ - Министерство за економија

НМИ – Национални Метролошки Институти

UNECE   Agreement 1958 -  United Nations Economic Commision for Europe (Меѓународен Договор за прифаќање на еднообразните  технички прописи за возилата на тркала и опрема и делови)

ЕУ – Европска Унија

НПАА -  Национална Програма за Усвојување на Европското законодавство

EXIM - Интегриран систем за извоз, увоз и транспорт на стоки и квоти
CGPM – General Conference for pounds and measures (Генерална Конференција за мери и тегови)

CIPM MRA – Certificate in Investment Performance Measurement Mutual Recognition Arrangement (Аранжман за прифаќање на сертификатите за калибрација)
BIPM – International Bureau for pounds and measures (Меѓународно Биро за тегови и мери)

EURAMET – European Association of Metrology Institutes (Европска Асоцијација на метролошки институти)

WELMEC – Regional European Organization for legal metrology (Регионална европска организација за законска метрологија)
OIML- International Organization for legal metrology (Меѓународна Организација за законска метрологија)

IAAO – International Association for Assay Offices (Меѓународна асоцијација на институции за испитување на скапоцени метали)

Hallmarking Convention - Меѓународната Конвенција за контрола на скапоцени метали 
WP29 - World Forum for Harmonization of Vehicle Regulations (Светски Форум за хармонизација на прописите од областа на хомологација на возилата)
BERIS - Business Environment Reform and Institutional Strengthening (Реформи на бизнис средина и институционално зајакнување)
IPA – Instrument for Pre-Accession Assistance (Инструмент за предпристапна помош)

TC-IM - Technical Committee for Interdisciplinary Metrology (Технички комитет за интердисциплинарна метрологија

DMS – Document Management System (Софтвер за материјално финансиски работи) 

МВР - Министерство за внатрешни работи

ИАРМ – Институт за акредитација на Република Македонија

ИСРМ - Институт за стандардизација на Република Македонија

ФЕИТ – Факултет за електротехника и информациски технологии

ДПИ – Државен пазарен инспекторат

ЦУ – Царинска управа

KCDB – Key comparison database –База на податоци за клучни споредби
РЗЗЗ – Републички завод за здравствена заштита

 ССА– Спогодбата за стабилизација и асоцијација
ACCA- Conformity Assessment and Acceptance of Industrial Products agreement
ACQUIS - акумулирано законодавство, правни акти и судските одлуки кои го сочинуваат телото на правото на Европската унија.
1. ВОВЕД 

Бирото за метрологија е една од институциите во чија надлежност е инфраструктурата на квалитет, која што согласно Поглавје VI, Сообразување на законодавството и спроведување на законите од  Спогодбата  за стабилизација и асоцијација (ССА) од 2001 година,  потребно е да ги преземе сите неопходни мерки со цел постапно усогласување на техничките прописи од областа на метрологијата со оние на Европската Заедница. Членот 73 од Спогодбата за стабилизација и асоцијација, кој се однесува на стандардизацијата, метрологијата, акредитацијата и оцена на сообразноста, ги обврзува страните да се стремат кон поттикнување на користењето на техничките прописи на Заедницата  и европските процедури за стандарди, забрзување на развојот на инфраструктурата за квалитет и поттикнување  на учеството во работата на специјализирани организации.

Имено, со цел унапредување на инфраструктурата за квалитетот, Партнерството за пристапување на Република Македонија во Европската Унија, повлекува серија на приоритети кои во наредниот период треба да се реализираат. Подобрување на инфраструктурата за квалитетот во земјата означува отворање на пазарот за домашните производи и зголемување на конкурентноста, но исто така, води и кон заштита на животната средина, безбедноста на производите, како и пристапот до информации и знаењата. Подобрувањето на инфраструктурата за квалитет, овозможува надминување на бариерите во трговијата и пристап до глобалните пазари. Со оглед на тоа дека Република Македонија се движи кон изедначување на своето законодавство со ACQUIS, подобрување на инфраструктурата за квалитетот ќе го олесни развојот на домашната индустрија, што ќе ја задвижи економијата на земјата, придонесувајќи за благосостојба на сите граѓани.

Од друга страна, Националната програма за усвојување на правото на ЕУ (НПАА), како клучен документ за процесот на интеграција во ЕУ, ја содржи потребната динамика во однос на јакнење на институциите, меѓу кои и чинителите на инфраструктурата за квалитетот. Приоритетните цели кои ги содржи НПАА во однос на развојот на Бирото за метрологија, пред се, вклучуваат усогласување на техничкото законодавство од област на метрологијата, но и јакнење на администартивните капацитети, обезбедување на препознатливост на метролошкиот систем.
1.1. Општи информации за институцијата
Бирото за метрологија (БМ) е орган во состав на Министерството за економија надлежна за спроведување на Законот за метрологијата („Службен весник на Република Македонија“ бр. 55/02, 84/07, 120/09, 136/11, 06/12, 164/13 и 14/41, 192/15 I 63/16) кој има водечка улога во рамките на националниот систем за метрологијата и ги врши задачите и обврските во областа на научната, индустриската и законската метрологија. Улогата на Бирото за метрологија, како национален метролошки институт на Република Македонија е да обезбеди следливост на националните стандарди до меѓународните ниво, калибрирање на мерна опрема за акредитираните лаборатории за калибрација и други институции, на корисниците да им обезбеди соодветна техничка поддршка, да соработува со регионални и меѓународни институции метрологија и да учествува во релевантните договори за заемно признавање на мерните можности (CIPM MRA). Бирото за метрологија, во согласност со Законот за метрологија е надлежна институција за вршење на работите од областа на законската метрологија, во поглед на оцена на сообразноста на типот на мерила со метролошките барања, како што се, на пример, Директивата за мерила (MID) и Директивата за неавтоматски ваги (NAWI), транспонирани во Правилник за мерила и Правилник за оцена на сообразност на неавтоматски ваги, соодветно. Исто така, БМ е надлежна институција  за верификација на мерила, контрола и метролошки надзор на пакувани производи и др. Законската рамка од област на метрологијата за чие спроведување надлежна институција е Бирото за метрологија е во согласност со законодавството на ЕУ.

Покрај Законот за метрологијата, Бирото за метрологија е надлежна институција за спроведување на Законот за контрола на предмети од скапоцени метали („Службен весник на Република Македонија“ бр. 23/95, 22/07, 136/11 06/12, 164/13, 192/15 и 53/16), како и орган за одобрување согласно Законот за возила („Службен весник на Република Македонија“ бр.140 /08).

Согласно Законот за контрола на предмети од скапоцени метали, БМ е надлежно за контролата на предметите од скапоцени метали, нивниот состав и содржина (степен на финост), начинот на нивно испитување, жигосување, како и условите за пуштање во промет. Во рамки на надлежностите пропишани со Законот за контрола на предмети од скапоцени метали, Бирото за метрологија води Регистар на производители на предмети од скапоцени метали, ги води постапките и доделува Знак на производител, врши контрола и жигосување на предметите изработени од скапоцени метали пред нивно пуштање во промет, ја претставува Република Македонија во меѓународните организации од оваа област и слично.

 Во рамки на Законот за возила, Бирото за метрологија е орган за одобрување. Како орган за одобрување надлежен е за издавање на Одобрение на тип на возила, системите, составните делови или самостојните технички единици или единечни одобренија; издавање на согласност за постапката, за изработка и за одземање на издадените одобренија; за овластување на технички служби и да потврди дека производителот ги исполнува обврските од аспект на пропишаните технички норми. БМ е правен наследник на примената на UNECE Agreement 1958 - Меѓународниот Договор за прифаќање на еднообразните  технички прописи за возилата на тркала и опрема и делови кои можат да бидат вградени и/или употребувани во возилата на тркала и условите за заемно признавање на тие прописи.

Бирото за метрологија ја претставува земјата во меѓународните и регионалните организации од област на метрологијата и контрола на предмети од скапоцени метали. 

БМ е организирано во три сектори и две независни одделенија Сектор за верификација, хомологоација на возила и скапоцени метали и Сектор за развој на метрологија, Сектор за општи работи и инспекциски надзор, Оделение за човечки ресурси и Одделение за фин.прашања, јавни набавки  и внатрешна ревизија. Детална организациона структура на Бирото за метрологија е дадена на слика 1.
Пополнетоста на организационата структура со извршители изнесува 66%, од кои дури 59% се со високо техничко образование. Бројот на вработени во Бирото за метрологија изнесува 45 државни службеници.

Слика 1. Организациона структура на Бирото за метрологија

2. Визија и Мисија
Мисијата и визијата на БМ согласно надлежностите пропишани со Законот за метрологијата е да обезбеди изградба, одржување и развој на метролошката инфраструктура за мерилата кои се употребуваат за обезбедување на:

· заштита на јавниот интерес;
· заштита на јавниот ред;
· заштита на здравјето на луѓето;
· заштита на животната средина;

· заштита на потрошувачите;

· општата техничка безбедност;

· прибирањето даноци и други давачки и
· чесна трговија 

Остварување на горненаведеното е во насока на обезбедување одржлив развој на македонското стопанство и индустрија во глобализациските светски трендови. Имено, како специјализирана и компетентна институција преку постојани активности во меѓународната соработка, исполнувањето на меѓународните и билатералните договори, како и преку активно членство во европските и меѓународните метролошки организации и институции, ќе допринесе кон  препознавање на македонската метролошката инфраструктура на меѓународно ниво и обезбедување на квалитет на производите и услугите со што се постигнува подобар пласман на пазарот.
Мисијата и визијата на БМ согласно надлежностите пропишани со Законот за контрола на предмети од скапоцени метали е во насока на заштита на потрошувачите, односно изградба, континуирано следење и унапредување на системот на контрола на истите, пред нивно пласирање на пазарот во РМ, а воедно и меѓународна препознатливост на жиговите за означување на предметите од скапоцени метали со постигнување   полноправно членство во Hallmarking конвенцијата.
Мисијата и визијата на БМ согласно надлежностите пропишани со Законот за за возила и изградба и одржување на системот, поедноставување на процедурите и постапките за одобрување на тип на возила ( хомологација) во кои што БМ согласно надлежностите дадени со Законот за возила, се јавува во фунција на орган за одобрување.  
3. Анализа на постојната состојба - Каде сме сега ?

Метрологијата во Република Македонија има своја историја, при што законската метрологија е и најпрепознатлива за пошироката јавност. Во изминатите години голем подем има и индустриската метрологија, пред се како резултат на следење на трендовите за хармонизирано законодавство, меѓународно признавање на резултатите и мерењата и слично. Популаризација на метрологијата е знaчаен фактор кој значајно влијае врз нејзиното понатамошно развивање.

Важен сегмент од популаризација на метрологијата се однесува на докажување на важноста на метрологијата и потребата за нејзин развој, пред државни органи кои учествуваат во донесување одлуки како и создавање потребни услови за непречено функционирање на Бирото за метрологија. 

Меѓународна соработка 

Учеството и претставувањето на Република Македонија во меѓународните организации од област на метрологијата е законска обврска на БМ, но и неопходно заради стекнување меѓународна препознатливост на метролошкиот систем на Република Македонија. Бирото за метрологија е полноправна или придружна членка во повеќе меѓународни и регионални организации, меѓу кои:

· Полноправна членка во OIML – Меѓународна организација за законска метрологија, од 1995 година. OIML е меѓувладина организација која вклучува членство на земјите-членки, земји кои активно учествуваат во технички активности, и соодветните претставници на земји набљудувачи во OIML. Таа е основана со цел да се промовира глобалната хармонизација на процедурите во законската метрологија.
· Полноправна членка во EURAMET – Регионална европска организација за метрологија, од 2010 година - која се бави со активности од областа на научна метрологија. Техничката активност на EURAMET е поделена во 12 Комитети од област на: акустика, електрицитет и магнетизам, проток и зафатнина, интердисциплинарна метрологија, јонизирачко зрачење, должина, маса и сродни големини, метрологија во хемијата, фотометрија и радиометрија, квалитет, термометрија и време и фреквенција. БМ со свои претставници, во рамки на своите можности учествува во работата на комитетите за проток, термометрија, квалитет, маса и сродни големини и интердисциплинарна метрологија.
· Придружна членка на Метарската Конвенција – CGPM (Генерална Конференција за мери и тегови),  од 2006 година
· Потпишан CIPM MRA – Аранжман за прифаќање на сертификатите за калибрација издадени од земјите потписнички на овој аранжман под покровителство на Метарската конвенција, во 2008 година. Целта на овој Аранжман е воспоставување еднаквост меѓу националните еталони, нивно меѓусебно признавање и признавање на сертификатите за калибрација, како техничка основа за договорите поврзани со меѓународна трговија, размена и други законски активности. Еден од клучните услови при потпишување на овој аранжман е учеството во меѓулабораториски споредби како основа за запишување на резултатите во СМС табели што е прв чекор до меѓународно признавање на сертификатите
· Придружна членка на WELMEC – Регионална европска организација за законска метрологија, во 2008 година. Основната цел на WELMEC е да се воспостави хармонизиран и конзистентен пристап кон законска метрологија на ниво на Европа. Во моментов 37 земји се членки на WELMEC;
· Членка на Меѓународната асоцијација на институции за испитување на скапоцени метали (IAAO), во 2009 година.
· UNECE (Меѓународeн Договор за прифаќање на еднообразните  технички прописи за возилата на тркала и опрема и делови кои можат да бидат вградени и/или употребувани во возилата на тркала и условите за заемно признавање на хомологација спроведена врз основа на тие прописи) и WP 29 ( Светски форум за хармонизација на регулативата за возила).

Учеството во работата на овие организации е од голема корист  за БМ, од аспект на учество во проекти на интеркомпарации, обуки, размена на искуства, користење на законски препораки на OIML и WELMEC.

Билатерална соработка со други метролошки институции 

Соработката на БМ со други Национални Метролошки Институти е тренд кој континуирано се практикува, досега се склучени следните соработки:

-  Потпишан е  Меморандум за соработка со Турскиот метролошки институт – UME, Мај 2006 година;

-  Потпишан е  Меморандум за соработка со Националниот Мметролошкиот институт од Албанија, Јануари 2009 година;

- Потпишан е Меморандум за разбирање со Институтот за метрологија на  Република Бугарија (БИМ), Јуни 2009 година;
- Потпишан е Меморандум за разбирање со Институтот за метрологија на Република Словенија (МИРС), Јуни 2009 година, 
-  Меморандум за разбирање со GTZ во областа на слободно движење на стоки и енергија, Октомври 2010 година
- Потпишан е Меморандум за разбирање со Институтот за метрологија на Република Србија  (ДМДМ), Јули 2012 година
- Протокол за соработка со Турската агенција за координација и соработка – TIKA, февруари 2012 година
- Меморандум за разбирање со Федералната Агенција за Метрологија на Руската Федерација, Мај 2014
- Меморандум за разбирање со Националниот метролошки  институт на Република Шпанија, Ноември 2015

Соработка со домашни институции

БМ има потпишано договори за соработка со повеќе институии, научноистражувачки установи и високообразовни центри: 

· Меморандум за соработка со Машински факултет – Скопје, 2005
· Меморандум за разбирање и деловно техничка соработка со Стопанска комора на мали бизниси на Република Македонија, август 2008
· Во март 2009 година, Бирото за метрологија потпиша Меморандум на соработка со ИАРМ – Институтот за акредитација на Република Македонија и со ИСРМ – Институтот за стандардизација на Република Македонија. Стручни лица од Бирото за метрологија учествуваат во три технички комитети на ИСРМ: ТК - 3 Квалитет на вода; ТК - Акредитација и оцена на сообразност и ТК- 33 Метрологија ( кој е формиран на предлог на БМ). Бирото за метрологија со свој претставник членува во Советот за акредитација на ИАРМ.
· Меморандум за соработка со Јавно сообраќајно претпријатие –Скопје, август 2010
· Меморандум за разбирање и соработка со Министерството за транспорт и врски на РМ, Март 2015
· Меморандум за соработка со Факултетот за електротехника и информациски технологии – Скопје, Ноември 2015
· Машински факултет – Скопје, Технички факултет – Битола, Комора на мали бизниси, Центар за управување со кризи
· Соработка со државни институции (ДПИ, МВР, ЦУ) 

Институционални капацитети

Бирото за метрологија развојот на дел од своите капацитети ги должи на користење на странска помош и во десегашниот развој се искористени следните проекти:

CARDS/SMAQVa (2002-2005)

Целта на проектот на Европската агенција за реконструкција е добивање на техничка помош за изготвување на сите документи за уредување на Бирото за метрологија согласно европските прописи и негова организација. Согласно Европските стандарди и барањата во  областа на метрологијата, се со цел обезбедување на капацитет во насока на  организирање и управување со законските и индустриските услуги како и обезбедување на капацитет за верификување и калибрирање на целата мерна опрема и опрема за испитување, опремен е Лабораторискиот центар во Бирото за метрологија и извршена е набавка на еталони и додатна опрема на 8 калибрациони лаборатории: маса, должина, притисок, волумен и проток, електрични големини, температура, време и фреквенција и густина. Во рамките на проектот спроведена е обука на стручен кадар за работа во лабораториите.

BERIS проект 

Бирото за метрологија учествува во MSTQ компонентата за целосна операционализација и доопремување на Лабораторискиот центар, како и обука на стручниот кадар. Проектот  отпочнал во 2006 година и во него е опфатена изработка на техничка експертиза за Бирото за метрологија, која вклучува  спецификација  на потребната метролошка опрема, програма за обуки на стручниот кадар и изготвување на ToR за консултантски услуги при имплементацијата на системот за квалитет според  ISO 17025, а воедно и акредитација на лабораториите. Набавката на метролошката опрема е во фаза на реализација, додека пак реализацијата на другите две компоненти – обуки и имплементацијата на системот за квалитет според ISO 17025 ќе следи по реализација на првата компонента.

IPA 2008 
Бирото за метрологија учествува во Поглавјето 01- слободно движење на стоки заедно со ИСРМ и ИАРМ. Реализацијата на овој проект е на почетокот на 2010 година и се однесува на техничка помош, обуки, консултации и акредитација. Во рамки на Бирото за метрологија формирана е четиричлена работна група која се обучува за програмирање, техничка имплементација, мониторинг и евалуација во насока на имплементација на системи за квалитет според ISO 17025 и ISO 17020, акредитација на лабораториите и примена на транспонираните директиви за неавтоматски ваги и мерила.

GTZ проект – проект за техничка помош

Овој проект имаше за цел развој на институции со соодветна стручност и капацитет, во согласност со стандардите на ЕУ, а со тоа регионален развој и регионална економска промоција, во кој што Бирото за метрологија бешее опфатено со организирање на семинари и работилници од областа на законската метрологија, индустриската метрологија и рекалибрација на инструменти.

IPA Регионален проект 

Регионален проект за земјите од регионот за техничка помош на инфраструктурата за квалитет, кој ги идентификуваше потребите на земјите кориснички од регионот и Република Турција. Вработени од Бирото за метрологија, учествуваа во обуки на  меѓулабораторискина меѓулабораториски споредби итн. За меѓулаборатоприската споредба на електрични големини лабораторијата на Бирото за метрлогија имаше улога на пилот лабораторија.  

IPA 2012/2013 Twining проект
Иден проект за јакнење на капацитетите на БМ како подршка на приватниот сектор. Со твининг проектот се планирани обуки со кои вработените во Бирото за метрологија ќе ја зголемат својата стручност, како и ќе се даде основа на формулирање на улога на БМ како РТ провајдер – како поддршка на лабораториите на ниво на РМ за докакување на нивната компертентност, во постапката на нивно акредитирање.
Донесени подзаконски акти како усогласување кон EU ACQUIS 

Согласно обврските за усогласување со европското право во областа на метрологијата, Бирото за метрологија ги транспонира соодветните директиви во подзаконски акти односно правилници:

· Правилникот за  мерни единици („Службен весник на РМ", бр 147/07). Во Република Македонија, SI единици се пропишани за службена употреба со кој е транспонирана во Директивата за мерни единици 80/181/EEC;
· Правилник за начинот и постапката за вршење на метролошки надзор и барањата кои пакуваните производи треба да ги исполнуваат во однос на количините, начинот на означување на количините и дозволените отстапувања од означената количина и листата на номинални количини на пакуваните производи („Службен весник на РМ ", бр 83/09) во кој се транспонирани Директивите 76/211/EEC и 2007/45/EC за  пакувани производи;
· Правилникот за мерила („Службен весник на РМ", број 17/10), со кој е транспонирана  Директивата за мерни инструменти (MID) 2004/22/EC;
· Правилникот за барањата за шишињата кои се користат како  мерни садови  („Службен весник на РМ" бр 147/10) во кој е транспонирана  Директивата за мерни садови (шишиња) 75/107/EEC;
· Правилникот за начинот и постапката за остварување, чување и одржување на сертифицирани референтни материјали за алкохол" ("Службен весник на РМ" бр.150/2010) во кој е транспонирана Директивата 76/766/EEC која се однесува на алкохолни табели;
· Правилникот за алкохолометри и алкохолни ареометри" ("Службен весник на РМ" бр.154/10) со кој е транспонирана Директивата 76/765/ЕЕС поврзана со алкохолни хидрометри;
· Правилникот за неавтоматски ваги ("Службен весник на РМ" бр.142/11 со кој е транспонирана Директивата 2009/23/EEC.
· Библиографски податоци за усвоени стандарди од Институтот за стандардизација на Република Македонија со кои се транспоираат европските хармонизирани стандарди за мерила  („Службен весник на Република Македонија”, број 152/10) ;

4. Анализа на потребата за развој

Со цел добивање јасна слика за потребите на индустријата, како и колку може БМ да одговори на тие барања, во која насока треба да се развива БМ и да се гради и зајакнува метролошката инфраструктура беше спроведена детална анкета. Анкетните прашања беа испратени до сите релавантни учесници во изградбата на метролошката инфраструктура. Меѓу другото целта на оваа анкета беше да даде јасна слика. Подолу се дадени прашањата од кои се состоеше анкетата:

1. Дали сте запознаени со значењето на метрологијата за слободното движење на стоки?

2. Кои физички величини се значајни за метролошките активности во Вашата институција/компанија?

3. Колкав е бројот на калибрирани инструменти кои ги користите во Вашите метролошки активности?
4. Дали Вашата институција/компанија го применува стандардот ISO 10012? Дали во скоп на Вашата организација постојат лаборатории?
5. Колку од овие лаборатории се акредитирани сообразно ISO 17025? Од кое тело е издадена акредитацијата? 

6. Дали Вашата лабораторија дава калибрациски услуги на трети страни?

7. Дали Вашата институција/компанија ги користи услугите на Бирото за метрологија на Р. Македонија (БМ)?

8. Дали сте запознаени со услугите кои ги нуди БМ, како и со капацитетите на БМ?

9. Дали Вашата институција/компанија има потреба од нови мерни можности на БМ?

10. Ве молиме дадете коментар и Ваше мислење за услугите кои ги дава БМ (на пр. цени на калибрации, време на добивање на калибрациски сертификат...)

11. Дали Вашата институција/компанија користи услуги од други лаборатории?

12. Дали Вашата институција/компанија има потреба од меѓулабораториски споредби и во кои области?

13. Дали Вашата институција/компанија има можност да понуди обуки во областа на метрологијата?

14. Дали Вашата институција/компанија има потреба од помош/обука во областа на метролошките активности?
15. Дали Вашата институција/компанија има анализа на трошоците за метролошките активности?

16. Можете ли да предложите некоја мерка за воведување на метролошки активности со цел раст на Вашата институција/компанија?

17. Можете ли да предложите некоја мерка за воведување на метролошки активности со цел општ економски и индустриски раст?

18. Дали сте запознаени со некој документ како на пр. Национална политика за квалитет?

19. Дали Вашата институција/компанија е нотифицирано (овластено) тело според некоја од Европските директиви или македонската легислатива (Правилници)?

20. Дали имате некакви познавања за Европските директиви и прашањата кои се однесуваат на легалната метрологија?

21. Како би го оцениле Вашето познавање на OIML упатствата? (1-слабо до 5-одлично)

22. Како би го оцениле Вашето познавање на WELMEC упатствата? (1-слабо до 5-одлично)

23. Дали имате потреба за следиви мерења кои не се покриени со националните метролошки еталони?

24. Дали користите референтни материјали?

25. Дали Вашата институција/компанија има потреба од референтни мерења?

26. Дали Вашата институција/компанија учествува во некој Европски програм во областите на високи технологии?

27. Дали Вашата институција/компанија има планови (визија) за учество во некој од EU/EURAMET научните проекти?

28. Како би го оцениле Вашето познавање на EURAMET упатствата?

29. Ве молиме за некои натамошни забелешки или коментари.
Заклучоци во однос на дадените одговори на прашањата од анкетата
Со анализата на одговорите на прашањата кои се дирекно поврзани со развојот на БМ е дојдено до следните заклучоци:

· На мнозинството од испитаните тела односно 62% не им е познато значењето на метрологијата во слободното движење на стоки. Најкритични сектори се земјоделскиот, прехрамбено производниот, петрохемискиот, рударскиот сектор и делот за животна средина, како и државните институции.
· Најзначајни и најважни физички големини за активностите кои ги изведуваат телата во однос на законската, индустриската или научната метрологија се температура, маса, притисок, должина, зафатнина, сите електрични големини, влажност, проток на течности, електрична енергија и моќност. Само температура, маса, притисок, зафатнина, проток и влажност се покриени со синџир на следливи калибрации (од акредитираните лаборатории на БМ или други акредитирани лаборатории во РМ).
· Најголемиот дел на калибрирани инструменти се користат во енергетскиот сектор. Ова е критичен заклучок, затоа што нема следлив синџир за најзначајните физички големини во енергетскиот сектор, т.е. за сите електрични големини и еталони за моќност и енергија.
· Најголемиот дел од лабораториите се во високо образовните и истражувачки институции, во енергетскиот, прехрамбено производниот сектор, независни лаборатории за калибрации и тестирање, во водоснабдителниот, рударскиот и петрохемискиот сектор.
· Само 13% од лабораториите во рамките на телата кои се оценуваа  даваат услуги на други корисници. Повеќето од овие лаборатории се во рамките на високото образование или истражувачки институции или независни лаборатории за калибрација.
· Услугите на БМ се користат од страна на само 18% од испитаните тела. Повеќето од корисниците на услуги на БМ се независни инспекциски тела, независни лаборатории за тестирање и калибрација и тела од прехрамбено производниот сектор, енергетскиот, петро-хемискиот сектор, високо образовната и истражувачката инфраструктура и индустриското производство.
· Испитаните тела се главно запознаени (целосно или делумно) со услугите понудени од страна на БМ, само 18% од испитаните тела не се запознаени. 

· На најголем дел од оценуваните тела потребни им се нови мерни и калибрациони можности на БМ (65%). Најкритичен е енергетскиот сектор (калибрација на електрични големини, енергија и моќност), како и секторот за индустриско производство (употреба на сертифицирани референтни материјали) и постојат многу специфични потреби за калибрација на опремата на независни лаборатории за тестирање и калибрацијаИсто така постои потреба од развој на секторот на референтни материјали. Услугите на БМ делумно ги задоволува клиентите. Генерално, цените се точни, сертификатите се точни. Нема електронска пријава за калибрација / верификација. 
· БМ е ориентиран кон законската метрологија и верификација на инструменти. Калибрационите активностите на БМ се во тенденција на пораст.
· Персоналот на БМ има потреба од понатамошно образование и обука за калибрациони активности.
· Постои можност за поефикасно користење на веќе инсталираната опрема во БМ.

· Верификационите периоди може да се задаваат почесто.
· Повеќето од испитаните тела (70%) користат услуги на други лаборатории во сите сектори.
· Најголем дел од оценуваните тела (52%) имаат потреба од меѓу-лабораториски споредби во сите сектори.
· Релативно мал број од испитаните тела (17%) се во позиција да понудат обуки во областа на метрологијата. Повеќето од нив се од високообразовните институции. Постои потреба од помош или обука (65%) во областа на метрологијата во поголемиот дел од релевантните сектори.
· Повеќето од тела немаат анализа на трошоците (52%) на метролошките активности во сите сектори.

· Повеќето од испитаните тела (80%) немаат сознанија за постоењето на Националната политика за квалитет во сите сектори.
· Само 27% од испитаните тела се нотифицирани тела според некои директиви на ЕУ или некои национални прописи. Повеќето од нотифицираните тела се независни инспекциски тела или лаборатории за тестирање.
· Општото познавање на директивите на ЕУ и прашања во врска со законската метрологија е многу ниска. Особено критични се државните институции, независните инспекциски тела, независните лаборатории за тестирање и производната индустријата.
· Просечното познавање на OIML препораките е 2,08 (во систем на оценување од 1-слабо до 5-одлично), што е многу ниско. Најкритични сектори се земјоделството, државните институции и рударскиот сектор. 

· Просечното познавање на WELMEC препораките е 1,78 (во систем на оценување од 1-слабо до 5-одлично), што е многу ниско. Најкритични сектори се земјоделството, државните институции и рударскиот сектор.
· 35% од испитаните тела имаат потреба од следливи мерења, кои не се опфатени со националната метролошки еталони. Најкритични се енергетскиот и високо образовниот и истаржувачки сектор и независни лаборатории за калибрација.
· 45% од испитаните тела користат референтни материјали, главно од страна на независни лаборатории за тестирање и производната индустрија, но исто така и од страна на енергетскиот, рударскиот и петро-хемиски сектор.
· Половина од испитаните тела имаат потреба за крос-референтни мерења, главно од страна на независни лаборатории за тестирање и производни индустрии.
· Просечното познавање на EURAMET водичите е 1,92 (во систем на оценување од 1-слабо до 5-одлично), што е многу ниско. Најкритични сектори се земјоделството, државните институции и рударскиот сектор.
Од горе наведените заклучоци како мерки и препораки кои можата јасно да се воочат за да се подобри моменталната состојба се следните:

1. Може да се преземе поголема кампања за значењето на метрологијата врз слободното движење на стоки, особено во најкритичните сектори како земјоделството, храната и пијалоците, животната средина, петро-хемиски и рударскиот сектор како и државните институции.

2. Треба да се обезбеди следливост на мерењата на повеќето важни физички големини (должина, зафатнина, сите електрични големини, електрична енергија и моќност) за активностите кои се преземаат од страна на телата во делот на законската, индустриската или научната метрологија, а кои не се опфатени со следливи калибрациони синџири од страна на лабораториите на БМ. Ова може да се направи во лабораториите на БМ, но исто така и од страна на назначени националните метролошки лаборатории (национални еталони) надвор од БМ (пр. постоечките лаборатории за калибрација во рамките на метролошката инфраструктура, универзитети, истражувачки институти итн.)

3. Може да се спроведе поголема промоција на услугите на БМ
4. Мерните и калибрациони можности на БМ треба да се зголемуваат, особено за потребите на енергетскиот сектор (калибрација на електрични големини, енергија и моќност), како и за секторот за производни индустрии (употреба на сертифицирани референтни материјали и постоење на многу специфични потреби за калибрација на опремата на независни лаборатории за тестирање и калибрација). Постојат лаборатории за калибрација во Република Македонија, особено во рамките на високото образование и истражувачките институции кои имаат високи мерни и калибрациони можности, кои исто така би можеле да бидат назначени за национални лаборатории за калибрација (на пр Лабораторијата за Електромагнетни големини на Факултетот за електротехника, Лабораторија на сила и вртежен момент при Машински факултет, Лабораторија за Димензионални големини на Машински факултет, сите во рамките на Св. Кирил и Методиј во Скопје, итн.) Исто така, постои потреба од развој на секторот на референтни материјали.

5. Би можело да се организираат повеќе редовни обуки на персоналот за калибрација / постапки за верификација на БМ
6. Може да се организираат обуки за ефикасно користење на постојната опрема на БМ.
7. Од страна на БМ можат да се организираат меѓу-лабораториски споредби во сите сектори, но исто така и преку национална мрежа на лаборатории (спомената погоре).

8. Може да се организира интензивна промоција на Националната политика за квалитет во сите сектори.

9. Може да се организираат обуки за ЕУ директивите и прашања во врска со законската метрологија, особено за повеќето критични сектори како државните институции, независни инспекциски тела, независни лаборатории за тестирање и производната индустрија.
10. Може да се организираат обуки за OIML и WELMEC  препораки како и за  EURAMET водичите, особено за повеќето критични сектори - земјоделството, државните институции и рударскиот сектор.

11. Поинтензивно да се применуваат барањата за следливи резултати за да се обезбеди квалитет на производите.

12. Да се ​​зајакне контрола на квалитетот на производите и исполнување на барањата на регулативите.

SWOT анализа 

	ПРЕДНОСТИ 
· Зголемување на ефикасноста и ефективноста на работењето на БМ
· Зголемување на компетентноста на институцијата
· Зголемена доверба на потрошувачите
· Електронско водење на документите низ целиот процес, почнувајки од прием на барањата/дописи, преку нивна реализација до издавање на крајни документи

· Размена на информации и знаења
· Популаризација на метрологијата
· Признавање на сертификатите на примарно односно највисоко меѓународно ниво
· Подобра координација во извршувањето на задачите од областа на хомологација, целосен електронски процес
· При донесување на одлуки во судски спорови Бирото за метрологија нуди независна и непристрасна услуга преку своите лаборатории
	СЛАБОСТИ
· Поголемиот дел од телата не се запознаени со значењето на метрологијата врз слободното движење на стоки.

· Не постои мерна следливост за сите физички големини кои се поврзани со активностите кои се однесуваат на законската, индустриската или научната метрологија

· Услугите на БМ се користат и се познати од страна на мал бој на тела и лаборатории;
· Потребна е надоградба на мерниот и калибрациониот капацитет на БМ. 
· Услугите на БМ делумно ги задоволуваат потребите на клиентите во поглед на мерните можност кои ги има.
· Потребна е понатамошна едукација и тренинг на вработените на БМ 
· Потребен е поголем број на меѓулабораториски споредби во сите сектори.
· Нивото на општите познавања од законската метрологија и ЕУ директивите е многу ниско.
· Нивот на познавањето за OIML, WELMEC и EURAMET е многу ниска.
· Референтните материјали се користат воглавно од страна на независни лаборатории за тестирање и производствената индустрија но 
· Има голема потреба од меѓу-референтни мерења.

	МОЖНОСТИ

· БМ има својство на самостојно правно лице 
· Одобрен е програм за непрекината обука и едукација на вработените  и тесна специјализација  во научноистражувачки институции 
· Активни ЕУ програми за помош 
· Разработени билатерални програми за соработка со повеќе Национални Метролошки Институти од регионот 
	ОПАСНОСТИ

· Ако не се подигне нивото на јавна свест за метрологијата во земјата 
· Ако и понатаму нема добра координација на чинителите од инфраструктурата за квалитет  
· Ако има застој во имплементирањето на ЕУ интегративните процеси  


5. Стратешки приоритети 
Врз основа на направената анализа на состојбата во РМ формулирани се следните приоритети и очекувани резултати и тоа:

5.1. Изградба на Ефикасна, независна и професионална институција со цел исполнување на барањата на индустријата и заштита на потрошувачите односно во функција на:

· заштита на јавниот интерес

· заштита на јавниот ред

· заштита на здравјето на луѓето,

· заштита на животната средина;

· заштита на потрошувачите;

· општата техничка безбедност;

· чесна трговија

Во врска со  горното дефинирани конкретни  мерки и активности водат до остварување на целите и тоа:

· Кадровско зајакнувањена Бирото за метрологија
·  со реализација на 2 нови вработувања со звање помлад соработник по пат на  јавен оглас во Секторот за развој на метрологијата  и  6 вработувања со интерен оглас по добивање на согласност од Министерство за финансии во 2017;
· реализација на нови вработувања со цел вклучување во активности  во делот на законска метрологија и индустриска метрологија во 2018 и 2019. Бројот на извршители ќе се определи врз основа на извршена претходна анализа на потребите од истите
· Зголемена стручност на вработените на Бирото за метрологија преку континуирани обуки и специјализации во делот на законската метрологија, научната метрологија, контрола предмети од скапоцени метали и оцена на сообразност на возила;

· Доопремување на лаборатории со цел унапредување и признавање на мерните можности во областа на научната, индустриската и законската метрологија (воведување дополнителни услуги поврзано со набавката на нова опрема)

· Во 2017 набавка на опрема за проверка на мерила за проток на гас и лабораторијата за димензија, опрема за енергија и моќност и вибрации;

Потребата од купување на опрема и формирање на  нова лабораторија за испитување на исправност на броила за електрична енергија, се должи на тоа што во последните години драстично е зголемена потребата за вакви испитувања од страна на Бирото за метрологија како компетентна институција. Редовната проверка и верификација на електричните броила се прави во акредитирани независни лаборатории или кај производителот Дополнителните / Вонредните испитувањата на електрични броила најчесто се јавуваат   по барање на потрошувачите на електрична енергија, ЕВН Македонија ,а исто така и по барање на Судовите во РМ и МВР во разни прекршочни постапки и судски спорови. Исто така, опремување на оваа лабораторија е особено значајно за наредниот  период затоа што стапи во сила законот за слободен пазар на електрична енергија, односно на пазарот ќе се појават повеќе снабдувачи на електрична енергија со што и ќе се зголеми конкуренцијата , но и потребата од дополнителни испитувања на исправност на мерилата за електрична енергија и вонредна контрола на истите, а се со цел за заштита на потрошувачите односно граѓаните на Република Македонија. Исто така и ќе се овозможи калибрација на работните еталони кои се користат во системите за верификација на броила. 

Потребата од купување на опрема и формирање на  нова лабораторија за испитување на исправност во постапка на испитување на тип на мерило и верификација  на мерила за проток на гас се должи на поддршка на актуелниот проект за воведување на гасификација во Република Македонија. Мерилата за проток на гас спаќаат во категории на мерила кои спаѓаат во законска метрологија односно, за кои е задолжителна верификацијата. Набавката на опрема и пуштањето во употреба ќе ја поедностави постапката на проверка на мерилата за проток на гас кои ќе бидата вградени во домаќинствата и индустриските капацитети.   
· За периодот 2018-2020 планирана е набавка на опрема:

- за лабораторија за маса за верификација на AWI/ NAWI со капацитет до и над 2000 kg - тегови со класа на точност  M1, номинална маса 20 kg и 10 kg, верификација на тегови M1, M2, M3, F2 со цел поддршка на акредитираните инспекциски тела кои се одговорни за подготовка на мерила за верификација од област на маса.

- набавка на купување на опрема и формирање на  нова лабораторија за изработка на сертифицирани раствори и гасни смеси се должи на потреби за поддршка на активности во законската и научната  / индустриската метрологија. Имено, сертифицираните раствори имаат примена во постапките на проверка и верификација на мерила широко употребувани во индустријата (пр. рефрактомерти, широмери) но и од државни институции ( пр. Етилометри кои ги користи МВР и други институции) со цел безбедност во сообраќајот, работно место и слично.Истото се однесува и на производствио на референтни гасни смеси чија што примена станува се понеопходна со зрастење на трендот и актуелизирање на прашање на заштита на животна средина. Гасните смеси би се користеле при проверка на мерила кои мерат концентрација на издувни гасови на автомобили ( гасни анализатори во техничките служби), а исто и гасни анализатори кои се користат за мониторинг на животна средина.

· Одржување на мерната следливост и одржување на калибрациониот статус на  еталонската опрема. Редовна калибрација на опремата согласно пропишаната динамика во процедурите согласно имплементираниот Систем за управување со квалитет MKC ISO/IEC 17025
· Одржување и проширување на акредитираниот Систем за управување со квалитет согласно MKC ISO/IEC 17025; 
· Редовно ажурирање на Регистарот на мерила кои се одобрени за употреба во законска метрологија и изготвување Регистар на верифицирани мерила со рокови на важност на верификацијата со цел обезбедување на транспарентност во работата, подобра информираност на крајните корисници и следливи мерења. Регистарот на мерила ќе биде достапен на интернет страната со цел континуирана контрола на сите фискални мерила во Р. Македонија и следење на роковите на нивната важечка верификација. Овој регистар ќе може да го имаат на располагање и правните субјекти во Р. Македонија (Државниот пазарен инспекторат, судовите..) со цел проверка и контрола на сите фискални мерења од страна на надлежните институции.

-  Правната основа за контрола на пакуваните производи е дефинирана во Законот за метрологијата, додека пак барањата кои пакуваните производи треба да ги исполнуваат се пропишани во Правилник за начинот и постапката за вршење на метролошки надзор и барањата кои пакуваните производи треба да ги исполнуваат во однос на количините и дозволените отстапувања од означената количина и листата на номиналните количини на пакуваните производи („Службен весник на РМ ", бр 83/09) во кој се транспонирани Директивите 76/211/EEC и 2007/45/EC за  пакувани производи. Во насока на зајакнувањето на Бирото за метрологија во делот на метролошкиот надзор над пакуваните производи, неопходно е :

· Анализа на потребите согласно застапеноста на пакувачи/ производители во Република Македонија и доопремување со неопходна опрема за контрола на сите видови пакувани производи (пр. Аеросоли)

· Изготвување на упатства за контрола на пакуваните производители, како за самите пакувачи така и за надлежните институции (ДПИ) во согласност со препораките дадени во водичите на WELMEC кои континуирано се ажурираат во рамки на работната група за пакувани производи на WELMEC WG6.
· Континуирана обука во форма на работилници, семинари и директни посети на пакувачите / производителите
Показател за успешност при остварувањето и реализацијата на мерките и активностите  ќе се земат:

· Зголемен обем на услуги во делот на индустриска и законска метрологија

· Проширен опсег на акредитацијата на лабораториите за калибрации

· Зголемен број на мерилата кои се користат во законска метрологија кои се во согласност со барањата пропишани во законската регулатива

5.2. Меѓународно препознатлив, одржлив, професионален и Ефикасен  метролошки систем кој ги задоволува барањата и потребите на македонското стопанство и индустрија

Во врска со  горното дефинирани конкретни  мерки и активности водат до остварување на целите и тоа:

· Учество во работата на меѓународните организации – 
· Посета на семинири и конференции 
· Воведување на Систем за управување со квалитет согласно МКС ISO/IEC 17043 како основа за организирање на меѓулабораториски споредби на национално ниво

· Учество во меѓулабораториски споредби на европско и меѓународно ниво организирани во рамки на EURAMET (Европската Организација на Национални Метролошки Институти);

· Организација на тематски работилници и семинари од областите на: законската метрологија, применета метрологија, контрола предмети од скапоцени метали и оцена на сообразност на возила

Показател за успешност при остварувањето и реализацијата на мерките и активностите  ќе се земат:

· Меѓународно признавање на мерните можности од област на температура и притисок

· Усогласени подзаконски акти со најновите ЕУ директиви за мерни инструменти и неавтоматски ваги;

· Број на спроведени тематски работилници и семинари од областите на: законската метрологија, применета метрологија, контрола предмети од скапоцени метали и оцена на сообразност на возила

5.3. Ефикасен систем за контрола на предмети од скапоцени метали во функција на заштита на потрошувачите со контрола на исполнетоста на условите пропишани со закон за предметите од скапоцени метали пред и по нивно пуштање во промет.

Конкретни  мерки и активности водат до остварување на целите и тоа:

· Развој и доопремување на лабораторијата за испитување на легури од скапоцени метали и жигосување -со цел осовременување и зголемување на точноста при хемиските анализи на легури од скапоцени метали

· Надградба на законската рамка  односно Закон за контрола на предметите од скапоцени метали со што ќе се отпочнат активности како основа за  имплементација на  одредбите на Меѓународната Конвенција за контрола на скапоцени метали  (Hallmarking Convention);

· Ревизија на подзаконските акти кои произлегуваат од законот за контрола на предметите од скапоцени метали 

· Донесување на соодветен законски акт за изработка на нови државни жигови и примена на истиот  и измена на националните жигови кои се користат за потврда на степенот на финост на предметите од скапоцени метали;

· Воведување на систем за управување со квалитет во лабораторијата за испитување на легури од скапоцени метали согласно MKC ISO/IEC 17025 (во делот на испитување) и MKC ISO/IEC 17020 (во делот на жигосување

Показател за успешност при остварувањето и реализацијата на мерките и активностите  ќе се земат:

· Oсовременување и зголемување на точноста при хемиските анализи на легури од скапоцени метали

· Зголемен број на предмети од скапоцени метали пуштени во промет кои се во согласност со барањата пропишани во законската регулатива

· Спроведени тематски работилници и семинари од област на  контрола предмети од скапоцени метали

5.4. Ефикасен систем за хомологација со воведување електронска обработка на податоци при хомологација на возила со цел креирање на база на податоци на хомологирани возила, побрзо и поквалитетно излегување во пресрет на барање на клиентите,   подобра контрола на технички служби вклучени во оваа постапка

Конкретни  мерки и активности водат до остварување на целите и тоа:
· Одржување и надградба на електронскиот регистар (софтверот)  за хомологација на возила;
Показател за успешност при остварувањето и реализацијата на мерките и активностите  ќе се земат: 

· Број на решени предмети, 

· Намалено време за реализација на барање 

· Скратена постапка – електронско аплицирање и решавање на барањата (исфрлена хартиена форма на документи и барања)
6. План за спроведување на потребните мерки и активности 
	АКТИВНОСТ/ МЕРКИ
	ПРИДОБИВКИ/РЕЗУЛТАТИ
	НОСИТЕЛ НА АКТИВНОСТА
	РОК ЗА РЕАЛИЗАЦИЈА НА ЦЕЛТА

	 Кадровско зајакнувањена Бирото за метрологија

	1.. 
	Кадровско зајакнување со реализација на 2 нови вработувања со звање помлад соработник по пат на  јавен оглас во Секторот за развој на метрологијата  и  6 вработувања со интерен оглас по добивање на согласност од Министерство за финансии;
	Поефикасно и побрзо спроведување на постапките и барањата за услуги 
	Биро за метрологија во координација со Министерство за финансии за добивање на согласност 
	12/2017

	2.
	Кадровско зајакнување со реализација на нови вработувања со цел вклучување во активности  во делот на законска метрологија и индустриска метрологија во Бројот на извршители ќе се определи врз основа на извршена претходна анализа на потребите од истите
	Поефикасно и побрзо спроведување на постапките и барањата за услуги 
	Биро за метрологија во координација со Министерство за финансии за добивање на согласност 
	Континуирано 2018  - 2020

	Зголемена стручност на вработените

	1
	Во согласност со Планот за обуки на вработените изготвен во согласност со процедурите од Системот за управивање со квалитет  и План за обука на вработените (генерички и специјалистички) кој се доставува до Агенција за администрација на годишно ниво 
	Зголемена стручност на вработените на Бирото за метрологија преку обуки и специјализации во делот на законската метрологија, научната метрологија, контрола предмети од скапоцени метали и оцена на сообразност на возила; - зголемување на број на услуги, зголемување на ефикасноста во работењето
	Биро за метрологија
	Континуирано 

	Доопремување на лаборатории

	1
	Набавка на опрема за лабораторија за проток на гас
	Воведување дополнителни услуги / Задоволување на барањата - излагање во пресрет на индустријата 
	Биро за метрологија
	2017

	2
	Набавка на опрема за енергија и моќност
	Воведување дополнителни услуги / Задоволување на барањата - излагање во пресрет на индустријата 
	Биро за метрологија
	2017

	3
	Набавка на опрема за вибрации
	Воведување дополнителни услуги / Задоволување на барањата - излагање во пресрет на индустријата
	Биро за метрологија
	2018

	4
	Набавка на опрема за лабораторија за димензија
	Воведување дополнителни услуги / Задоволување на барањата - излагање во пресрет на индустријата
	Биро за метрологија
	2017

	5
	Изработка на проект за оформување на лабораторија за референтни гасни смеси и референтни раствори
	Техничка спецификација / предвидување на потребни предусловиза набавка и обука - оформување финансиска рамка за оформување на лабораторија
	Биро за метрологија
	2017-2018

	6
	Набавка на еталонска опрема за изработка и сертифицирање на референтни гасни смеси 
	Воведување на нова област на мерење /  Задоволување на барањата - излагање во пресрет на индустријата
	Биро за метрологија
	2019

	7
	Набавка на опрема за поддршка на активностите од област на законска метрологија – еталонски тегови 
	Задоволување на барањата - излагање во пресрет на индустријата / Поддршка на акредитираните инспекциски тела
	Биро за метрологија
	2018

	Одржување на мерна следливост 

	1
	Рекалибрација на еталонска опрема (согласно потреби и спецфикација) во согласност со процедурите од Системот за управивање со квалитет  
	Остварен непрекинат ланец на следливост до меѓународно ниво – признавање на резултатите од мерењата на меѓународно ниво
	Биро за метрологија
	континуирано

	2
	Одржување и проширување на акредитираниот Систем за управување со квалитет согласно MKC ISO/IEC 17025
	Проширен опсег на акредитирани услуги  за калибрација на мерила


	Биро за метрологија
	континуирано

	3
	Воведување на Систем за управување со квалитет согласно МКС ISO/IEC 17043 како основа за организирање на меѓулабораториски споредби на национално ниво
	Поддршка на лабораториите во РМ во процесот на докажување на нивна компетентност во процедурата за акредитација на истите
	Биро за метрологија
	06/2017-12/2018

	Подигање на свеста за значење на метрологијата 

	1
	Редовно ажурирање на Регистарот на мерила кои се одобрени за употреба во законска метрологија
	Лесно пребарување и пристап до информации од јавен карактер во област на законска метрологија 
	Биро за метрологија
	континуирано

	2
	Изготвување Регистар на верифицирани мерила со рокови на важност на верификацијата
	Лесно пребарување и увид во статусот на мерилата кои се користат при законско мерење
	Биро за метрологија
	2018-2020

	3
	Организација на тематски работилници и семинари од областите на: законската метрологија, применета метрологија, контрола предмети од скапоцени метали и оцена на сообразност на возила
	Подигање на јавната свест и познавањата за значење на метрологијата и придржување кон барањата пропишани со законот и подзаконските акти 
	Биро за метрологија
	континуирано

	Меѓународна соработка

	1
	Учество во работата на меѓународните организации / технички комитети 
	Остварени меѓународни контакти / вклучување во проекти / размена на знаења
	Биро за метрологија
	континуирано

	2
	Учество во меѓулабораториски споредби организирани на меѓународно ниво 
	Докажување на компетентноста на БМ
	Биро за метрологија
	континуирано

	3
	Меѓународно признавање на мерните можности од област на температура и притисок
	Меѓународно признавање на мерните можности на БМ
	Биро за метрологија
	2017

	4
	Меѓународно признавање на мерните можности од област на ел.величини
	Меѓународно признавање на мерните можности на БМ
	Биро за метрологија
	2018/19

	5
	Меѓународно признавање на мерните можности од област на акустика
	Меѓународно признавање на мерните можности на БМ
	Биро за метрологија
	2019 /2020

	Ревизија на легислативата 

	1
	Ревизија на Законот за метрологијата и подзаконските акти кои произлегуваат од него
	Усогласено законодавство со ЕУ правото/ давање основ за осамостојување на БМ
	Биро за метрологија
	2017 /

континуирано

	2
	Ревизија на подзаконските акти кои произлегуваат од законот за контрола на предметите од скапоцени метали 


	 Усогласено законодавство со практиките од ЕУ како и барањата на економијата
	Биро за метрологија
	2017

	3
	Ревизија на подзаконските акти кои произлегуваат од законот за контрола на предметите од скапоцени метали / Донесување на соодветен законски акт за изработка на нови државни жигови и примена на истиот  и измена на националните жигови кои се користат за потврда на степенот на финост на предметите од скапоцени метали
	Давање основа за изработка на нови национални жигови за потврда на степенот на финост на предметите од скапоцени метали
	Биро за метрологија
	2017/18

	4
	Изработка на нови национални жигови за потврда на степенот на финост на предметите од скапоцени метали 
	
	Биро за метрологија
	2018

	Хомологација на возила 

	1
	Одржување и надградба на електронскиот регистар (софтверот)  за хомологација на возила;


	Намалено време за реализација на барање 

/ Скратена постапка – електронско аплицирање и решавање на барањата (исфрлена хартиена форма на документи и барања)

	Биро за метрологија
	континуирано


ДИРЕКТОР


ДИРЕКТОР








ДРЖАВЕН СОВЕТНИК





ОДД. ЗА �HYPERLINK "G:\\Vidovi na rab. mesta .xlsx"���ЧОВЕЧКИ


         РЕСУРСИ








СЕКТОР ЗА ОПШТИ РАБОТИ И ИНСПЕКЦИСКИ НАДЗОР





СЕКТОР ЗА РАЗВОЈ НА МЕТРОЛОГИЈА 


	





СЕКТОР ЗА ВЕРИФИКАЦИЈА, СКАПОЦЕНИ МЕТАЛИ  И ХОМОЛОГАЦИЈА НА ВОЗИЛА 








ОДД. ЗА ОПШТИ


РАБОТИ








ОДД. ЗА ИНСПЕКЦИСКИ НАДЗОР








ОДД. ЗА ФИЗИЧКО И МЕХАНИЧКИ ВЕЛИЧИНИ








ОДД.ЗА ЕЛЕКТРИЧКИ ВЕЛ.,АКУСТИКА И ВИБРАЦИИ





ОДД. ЗА ФИЗИЧКО-ХЕМИСКИ ВЕЛИЧИНИ








ОДД. ЗА ВЕРИФ.


И КОНТРОЛА НА СКАПОЦ.МЕТА.








ОДД. ЗА ХОМОЛОГАЦИЈА








ОДД. ЗА ФИН.ПРАШАЊА, ЈАВНИ НАБАВКИ  И ВНАТРЕШНА РЕВИЗИЈА











бул. Јане Сандански бр.109а, 1000 Скопје

тел. 02/ 2 403 676 тел./факс. 02/2 444 677

www.bom.gov.mk
26

